
GOUVÈNÈ CUOMO ANONSE PWOTEKSYON KONSOMATÈ ADISYONÈL YO FAS 
A ENFRAKSYON DONE EQUIFAX LAN  

  
Nouvo Règleman yo Mande Repons an Tan Reyèl pou Moun New York ki Afekte 

yo  
  

Li Egzije Ajans Rapò Kredi Konsomatè yo pou yo Revele Esè pou Pwofite sou Do 
Konsomatè Ki Afekte yo 

  
  
Gouvènè Andrew M. Cuomo te òdone jodi a pou Depatman Eta (Department of State) 
New York lan fè soti nouvo règleman ki ap jije ajans rapò kredi konsomatè yo 
responsab devan popilasyon an. Règleman yo, ki adopte sou yon baz ijans epi ki an 
vigè imedyatman, egzije ajans rapò kredi konsomatè yo pou reponn nan yon delè 10 jou 
apre ke Divizyon Pwoteksyon Konsomatè (Division of Consumer Protection) nan 
Depatman Eta a te fè demann yo nan non konsomatè yo.  
  
“Ajans rapò kredi konsomatè yo gen yon devwa pou jere yon fason ki jis epi onèt tout 
konsomatè yo, epi isit la nan New York, nou pral asire ke pi bon pwoteksyon yo 
disponib pou nenpòt viktim twonpri”, Gouvènè Cuomo te deklare. “Sitiyasyon nòmal 
aktyèl lan ki pèmèt yo penalize konsomatè yo poutèt yo sibi enfraksyon nan done yo li 
inakseptab, epi ak ajou nouvèl pwoteksyon sa yo, administrasyon sa pral jije ajans yo 
responsab epi ede pwoteje moun New York yo ak avni finansye yo.”  
  
Nouvo règleman pou pwoteje konsomatè yo:  

• Egzije ajans rapò kredi konsomatè yo idantifye pwen kontak ki dedike pou 
Divizyon Pwoteksyon Konsomatè an pou ke Divizyon an kapab jwenn 
enfòmasyon vital ki nesesè pou ka asiste konsomatè New York yo;  

• Egzije yon repons atan—nan 10 jou—nan men ajans rapò kredi konsomatè yo 
pou demann enfòmasyon ke Divizyon Pwoteksyon Konsomatè an te fè nan non 
konsomatè yo.  

• Egzije ajans rapò kredi konsomatè yo pou rete konfòm ak Divizyon Pwoteksyon 
Konsomatè an, epi revele totalman bay konsomatè yo tout montan frè ki asosye 
ak acha oswa itilizasyon pwodwi ak sèvis ki komèsyalize kòm pwodwi 
pwoteksyon vòl idantite yo, sa enkli lè yo te ofri pwodwi sa yo inisyalman “gratis”; 
epi  



 

 

• Egzije ajans rapò kredi konsomatè yo pou rete konfòm ak Divizyon Pwoteksyon 
Konsomatè an epi kenbe yon lis ak deskripsyon tout afilyasyon biznis yo ak 
relasyon kontraktyèl yo ke yo genyen ak konpayi siveyans kredi 
komèsyalizasyon yo ak pwodwi relatif yo.  

  
Règleman yo disponib sou entènèt la a.  
  
Sekretè Eta a Rossana Rosado te deklare, “Nou pran seryezman wòl nou pou 
pwoteje konsomatè yo kont malè ekonomik yo. Divizyon Pwoteksyon Konsomatè nan 
Depatman Eta an li pral travay san fatige nan non moun New York ki afekte yo, pou 
kapab asire ke yo gen enfòmasyon ke yo bezwen pou kapab fè chwa ki enfòme yo sou 
jan pou anpeche vòl idantite yo akoz enfraksyon done yo. Règleman sa yo mete an plas 
tou yon rezo sans komen pou kapab ede asire ke konsomatè yo gen aksè a asistans 
atan nan ka enfraksyon fiti yo”.  
  
Divizyon Pwoteksyon Konsomatè an li pral fè soti tou yon lèt demann voye bay Equifax 
pou enfòmasyon vital ki nesesè pou kapab ede Divizyon an evalye yon fason apwopriye 
domaj ak risk vòl idantite pou konsomatè Eta New York yo ki te koze pa enfraksyon 
done a.  
  
Aksyon Gouvènè Cuomo a li konplemante règleman ke Depatman Sèvis Finansye New 
York yo (New York Department of Financial Services) te fè soti resamman, ki te etabli 
yon egzijans anrejistreman pou ajans rapò kredi konsomatè yo, ak konfòmite ki 
mandate ak estanda sekirite enfòmatik eta yo ki se premye nan nasyon an. Sou 
règleman sa yo, enstitisyon finansye ki regilarize pa Eta New York yo gen entèdiksyon 
pou bay nenpòt enfòmasyon bay ajans rapò kredi konsomatè ki pa konfòm yo.  
  
Depatman Eta a gen responsabilite devan lalwa pou fè kowòdinasyon aktivite 
pwoteksyon konsomatè yo pou tout ajans eta yo, epi yo ka antreprann ankèt sou dosye 
ki ap afekte enterè konsomatè yo. Depatman Eta a pral travay de prè ak Depatman 
Sèvis Finansye yo pandan ke eta a ap kontinye revize enfraksyon Equifax lan, ak 
nenpòt etap adisyonèl ke yo ta dwe antreprann pou kapab ede konsomatè yo anpeche 
vòl idantite.  
  
Pou kapab jwenn enfòmasyon adisyonèl sou Divizyon Pwoteksyon Konsomatè an, pou 
mande enfòmasyon oswa pou ranpli yon plent konsomatè, ale sou 
www.dos.ny.gov/consumerprotection oswa rele Liy Asistans Konsomatè a nan 800-697-
1220. Ou kapab tou kontakte Divizyon an atravè Twitter nan @NYSConsumer ak 
Facebook nan www.facebook.com/nysconsumer.  

